
WAT MAAK JY HIER?

 Dankie, Broer Neville. Soos ek gesê het, vanoggend, dis
altyd lekker om na die huis van die Here te kom.

2 Ekwas soort van geneë om ’n juffroutjie vanaand hier te roep,
om ’n lied te sing wat ek haar in my huis hoor sing het, nou die
dag. Ek reken ons het nog tyd daarvoor, as sy nie te teruggetrokke
is nie. Juffrou Jeffries, wat dink jy daarvan, daardie liedjie wat
jy daar gesing het? Ek het ingekom en gehoor dit word gesing, en
ek het baie daarvan gehou. En ek hoop ek maak jou nie verleë,
deur jou te vra om dit weer te sing nie. Sê Vir My Sy Naam, of
so-iets. Is dit dit? Ek sou dit graag weer wou hoor. Ek weet julle
sal dit almal geniet.
3 [Leë kol op band. Suster Jeffries sing Sê Vir My Weer Sy
Naam—Red.]
4 O, ek is sommer lief daarvoor! Ek is lief vir Sy Naam. Weet
julle wat het my dit laat dink, wat daardie dametjie dit laat sing
het? Sy’s ’n skoolmaatjie van my dogtertjie, Rebekah. En ek was
agter, nou die oggend, het iets in die kamer gedoen, en ek het
daardie sang gehoor. En ek het gedink: “Wel, ek sal haar dit
sommer in die kerk laat sing een of ander tyd.”
5 Op pad soontoe, ek het die kinders skool toe gevat, en ek het
met haar gepraat oor die singery. En sy het gesê: “Ek het pas
wakker geword…” Ek sê dit dalk nie in dieselfde woorde nie.
Maar sy het gesê: “Ek het wakker geword, nou die nag, of, en
was in die bed, en het aan die lied gedink, en ek het so ’n seëning
ontvang!”
6 Wel, ek het gedink: “Dis besonders, vir ’n tienerdogter, om
te praat oor die Heilige Gees wat hulle seën, veral in hierdie
gemeenskap, in hierdie stad.” Ons het meer sulke tienerdogters
nodig. Ons het.
7 Hierdie ander dogtertjie wat pas gesing het, ook, hier ’n paar
minute gelede. Ek ken nie haar naam nie, maar geniet daardie
kindertjies, tienerdogtertjies se sang. Weet julle, die wandel wat
ons maak, maak ’n voorbeeld vir ander? Is beslis.
8 ’n Ou storie van ’n paar jaar gelede, in Engeland, was daar
’n man. Hy het gedink hy sou uitgaan en ’n vriendskapsdrankie
maak met Kerstyd, net vir samesyn. En hy het uitgegaan onder
sy bure, en hy het geskenke uitgeruil, en almal sou vir hom sê:
“Nou, John, neem net ’n slukkie hiervan.” En ’n slukkie hier en
’n slukkie daar, en hy het regtig beskonke geraak.
9 En op sy pad huistoe, het daar ’n sneeuval gekom, omtrent
ses duim dik. En—en sy seuntjie het hom gevolg. Hy kon hom
nie dra nie; hy was te dronk. En hy was op sy pad huistoe, en hy

het toevallig omgekyk en opgelet sy seuntjie rol byna net in die
sneeu. En hy het gesê: “Seun, waarom rol jy in die sneeu?”
10 Hy het gesê: “Pappa, ek probeer jou voetspore volg.” En hy
het die knapie in sy arms opgetel, en gesê: “God, van hierdie dag
af aan, sal ek nooit weer drink nie.”
11 Iemand gaan jou voetspore volg. Laat ons daardie reguit lyn
loop, van die wiegie tot by Gólgota. Dis die voetspore; laat ons
hulle hê om in te loop.
12 Nou, ek weet vanaand is nagmaalaand. En ek sal net ’n kort
tydjie hê om met julle te praat in die Woord. En ek—ek hou
daarvan omoorHom te praat, omdatHy virmy sowerklik is.
13 Ek het ’n artikeltjie gelees, ’n tyd gelede, dink weer terug
aan die dogters. Dit het gebeur daar in die Weste. Daar was een
loeiende, stormagtige nag, en diewinde sterk. En daarwas sekere
mense wat ’n biduur gehou het. En die een wat die biduur gelei
het, was ’n baie aantreklike dametjie. Nie gedink aan die gevaar
waarin sy sou wees nie, maar sy het soort van diagonaal oorkant
die stadjie gewoon. En gewoonlik was daar klompe mense op die
strate daardie tyd van die nag. Toe die biduur afgesluit het, was
hulle liedere aan die Here gewees, en hulle harte was gelukkig.
En ek skat, het hulle geheel en al gevoel omtrent soos Broer
Beeler het, ’n ruk gelede, toe hy getuig het. Sommer so gelukkig,
hulle kon die vreugde nie bedwing nie, en moes dit net op ’n
manier laat uitrol. Na die laaste “amen” gesê is, het hulle almal
afgesit na hulle huise.
14 En die jong dametjie het haar jas opgetel, en die kraag
opgetrek, en dit voor toegeknoop, en straat-af gegaan. En sy het
agtergekom dat die koue nag almal na hulle eie vuurherd laat
ingaan het. En sy het haarself alleen bevind op die strate. En dit
het voorgekom asof ’n gevaar haar begin beetpak het.
15 Weet julle, ek’s so bly dat die Heilige Gees ons kan waarsku
oor dinge wat kom; daardie gevare te ontsnap.
16 En sy het nooit gedink aan bang wees nie. En sy het net
daardie ou lied begin sing: Nee, nooit alleen nie. En soos sy
voortgegaan het dwarsoor die stad, het dit gelyk asof niemand
haar gaan pla nie, maar ewe skielik het daardie groot angs weer
ontstaan. En sy het toevallig gekyk, daar naby gestaan, en daar
het ’n aaklige man gestaan en kyk na haar, sy arms so uitgehou,
en na haar toe aangekom.
17 Daar’s geen manier om weg te kom nie. En dis ’n ware
verhaal. So sy kon nie hardloop nie; hy sou haar vang. Daar was
net een ding om te doen. Sy kon nie skree nie. Die winde het so
sterk gewaai, byna haar liggaam van die straat af opgetel. Sy sou
nooit iemand kon laat hoor nie. En die sneeu net verblindend.
18 En daar’s net een ding om te doen, dit was bid. Toe begin sy,
by haarself, ’n gebed aan God te fluister. En sy het gesê, sy het

nooit geweet waar dit vandaan gekom het nie, maar, ewe skielik,
langs die deur, het ’n yslike groot hond gestaan. En sy maanhare
was regop, en hy het aan haar sy uitgeloop; en gekom aan die
kant waaraan die man sou wees, en venynig begin grom, soos hy
verbygegaan het by die man. En sodra die man voortgegaan het
met die straat af, het die hond omgedraai en teruggegaan en gaan
lê in die deur.

19 God sal vir Sy Eie sorg. God, somtyds, werk Hy selfs deur
’n hond of ’n dier, of op ’n ander manier, om Sy glorie en Sy
beskerming te toon. Ek is so bly dat ek Hom ken in die vergifnis
van my sondes, en met die versekering dat my sondes onder die
Bloed is, waar ek hulle daagliks bely teenoor Hom.

20 Vanoggend, in die Boodskap, kon ek dalk ’n bietjie kras
voorgekom het, of ’n bietjie kru, maar nie veel van ’n teks vir ’n
—’n genesingsdiens nie. Maar ek het lank genoeg geleef om dit te
weet, Broer Tony, as ’n mens maar net sal doen, soos hy gelei voel
om te doen, het God gesorg vir die res daarvan; op ’n meesterlike
wyse. Eerste keer dat dit ooit so gebeur het, hier. Ons gee
gewoonlik gebedskaarte uit, en laat die mense opstaan. Maar die
Heilige Gees het my laat vra hoeveel vreemdelinge in die gebou
was, wat dit volkome sou dek. En toe het Hy hulle begeertes
aan hulle bekend gemaak. En die…en het hulle genesings
ensovoorts uitgespreek. Toon maar net, dat: “Gehoorsaamheid
is beter as offerhande, gehoor gee aan die…en die vette van
ramme.”

21 So, vanaand, het ek hier ’n Skrifgedeeltetjie gekies vir net ’n
paar oomblikke, om oor te praat. En voor ons dit doen, laat ons
ons hoofde net ’n oomblik buig in gebed.

22 Here, U is God, vir ewig. En ons dank en prys U vir die
voorreg wat ons het, om voor U te kom, by wyse van gebed.
In hierdie wete, eerstens, dat dit vir ons belowe is, dat: “As
julle enigiets in My Naam vra, sal Ek dit doen.” En ons het die
versekering dat U ons versoek sal toestaan.

23 En daar’s alreeds soveel gedoen, vanaand, dat ons voel dat
as ons net die diens sou afsluit en huistoe gaan, sou ons kon sê:
“Dit was goed om hier te wees.” Om hierdie Sionsgesange gesing
te hoor, in die gehoor! Om die mense te hoor waar hulle hulle
stemme laat hoor in gebed, en in meditasies, en in liedere! Soos
die Skrif sê: “Jou verheug in jou hart, geestelike liedere sing.” Om
hierdie tienerjarige dogtertjies te hoor! In hierdie donker uur,
soos dit vanaand deur ons Broer Beeler uitgebeeld was, waarin
ons lewe, en om hulle die Sionsgesange te hoor sing! Om Broer
Beeler se verklaring teenoor U te hoor, hoe hy U waardeer het,
en wat U gedoen het, en hoedat U hom kreupel gemaak het, om
hom te laat besef wat hy sonder daardie arm sou doen. Dit toon
slegs dat ons deur U genade en krag beskermword.

24 Laat ons almal versigtig wees, vanaand, Here. Want, ek glo
dis tyd vir ons om voorraadopname te maak, nagaantyd, want
ons weet nie watter tyd dit weggaantyd gaan wees nie. Dit mag
later wees as wat ons dink. So laat ons ons weë beskou, vanaand,
en ons gedagtes.
25 En ons wil bid dat U tot ons sal spreek vir ’n paar oomblikke
in die Woord, seën ons dan in die nagmaaldiens agterna. Waar
ons die gebroke dele van hierdie kousjerbrood en wyn, neem, wat
U gebroke liggaam en vergote Bloed voorstel, vir die vergifnis
van ons sondes.
26 Ons mees geliefde pastoor het, vanaand, nie te goed gevoel
nie.Maar, in ons telefoongesprek, het hy dit op die altaar geplaas.
Ek’s seker U sal dit ontvang, Here. En verder bied ek ’n gebed
vir hom, want ons is lief vir hom en ons het hom nodig. Ons bid
vir hom en sy familie, en vir elke familie wat hier is, en vir al die
uitgesproke versoeke vanaand, en die onuitgesprokes, ook.
27 Seën ons verder in die dienste. Want ons vra dit in Jesus se
Naam, U Seun. Amen.
28 Ek wil net ’n klein deeltjie van die Skrifte hier lees, gevind
in Een Konings 19, en vanaf die 9de vers.

En hy het daar in ’n spelonk gegaan en die nag daar
oorgebly. En kyk, die Woord van die HERE het tot hom
gekom en vir hom gesê: Wat maak jy hier, Elía?
En hy antwoord: Ek is baie geywer, of jaloers vir die

HERE, die God van die leërskare; want die kinders van
Israel het U verbond verlaat, U altare afgebreek en U
profete met die swaard gedood, sodat ek alleen oorgebly
het en hulle soek my lewe om dit weg te neem…
En Hy sê: Gaan uit en staan op die berg voor

die aangesig van die HERE. En kyk, die HERE het
verbygegaan, terwyl ’n groot en sterk wind die berge
skeur en die rotse verbreek voor die HERE uit: in die wind
was die HERE nie. En na die wind ’n aardbewing: in die
aardbewing was die HERE nie.
En na die aardbewing…vuur: in die vuur was die

HERE nie. En na die vuur die stil, sagte Stem.
En toe Elía dit hoor, het hy sy gelaat met sy mantel

toegedraai en uitgegaan en by die ingang van die
spelonk gaan staan. En daar kom ’n Stem na hom wat
sê: Wat maak jy hier, Elía?

29 Ek wil as ’n teks neem, vir ’n paar oomblikke: Wat Maak
Jy Hier?
30 Elía het ’n swaar dag gehad. Hy was op Berg Karmel gewees,
en hy het die glorie van die Here sien neerdaal. Hy het vuur uit
die hemele uit gebid, en—en toe reën afgebid op die aarde. En

onder al hierdie spanning, was sy senuwees byna gedaan. O, hoe
kan ek meegevoel hê met hom!
31 En hier kry ons hom, eers, aan die preek vir ’n afgedwaalde
nasie mense. En vir ’n Isébel wat haar sin wou volg. En die mense
het by ’n punt gekom, waar hulle God versaak het, al Sy beloftes
en al Sy gebooie versaak het, en nie langer Sy verordeninge
onderhou het, en niks vir Hom omgegee het nie. En Elía, te midde
van dit alles, kon hy nie toegee nie. Hy moes getrou bly staan by
sy oortuigings. O, hoe reflekteer dit nie in hierdie dag nie!
32 En hulle het ’n koningin daar gehad, met die naam van
Isébel. En sy het al die kinders van Israel laat afdwaal, met
haar moderne fantastiese lewenswyse. Sy het veroorsaak dat
hulle ontugtighede pleeg en bose dinge doen. As dit nie ’n goeie
parallel met vandag is nie!
33 Maar, Elía, te midde van dit alles…Tog, baie van die kinders
van Israel, duisende van hulle, het toegegee, en wou die moderne
lewenstyl leef. Tog, Elía wou nie toegee nie. Hy het Isébel gesê
wat haar plek was en hoe sy moes maak. O, sy het daardie profeet
gehaat. Maar, nogtans, al wou sy homnie erken nie, was hy steeds
haar pastoor.
34 O, daar’s baiekeer dat hulle dit nie wil erken nie, maar ’n
god-gestuurde man aan ’n gemeenskap is ’n pastoor vir die hele
gemeenskap, of hy Baptis, Presbiteriaan, of wie dit is nie. God
salf Sy man, en hy sal nie toegee nie. En die mense haat hom
somtyds, omdat hy staan vir Waarheid, maar tog is hy God se
pastoor vir die uur.
35 O, sy het hom verag. Sy sou enigiets doen wat sy kon
om hom dood te maak, maar tog was hy getrou aan God se
beginsels en God se standaarde. Haar moderne partytjies en
sosiale byeenkomste, en haar verf van haar gesig, en die dra van
haar klere, het daardie nasie besmet. En ou Elía was nie maklik
nie. Hy het haar reguit gesê waar sy gestaan het.
36 God stuur vir ons nog Elía’s in hierdie dag, wat nie sal
toegee met sonde nie; iemand wat die Waarheid sal preek,
ongeag hoe erg dit seermaak. God het steeds diensknegte in elke
gemeenskap,wat nie sal toegeemet die dinge van diewêreld nie.
37 Elía het nie van die moderne trant van dinge gehou nie, toe
het hy getrou aan God bly staan. En die beslissende konfrontasie
het gekom. En die beslissende konfrontasie het weer gekom.
38 En Elía, op die Berg Karmel, toe hulle gedink het dat al die
dae van wonderwerke verby was, en daar kon niks anders soos
wonderwerke wees nie, was daar een man wat daarin geglo het.
En hy het gesê: “Bring al julle profete nader. Bring hulle hier bo-
op die berg, en laat ons bewys en sien wie is God.” Ek hou van
daardie Skrifgedeelte.

39 O, as daar ooit ’n tyd was, in ’n plek, dat die ware Krag van
God behoort gemanifesteer te word, is vandag. Laat ons bewys
wat’s God.
40 As geleerdheid die weg daar na vryheid is, hoekom werk dit
nie? As sosiale stand, ensovoorts, die weg daartoe is, hoekom
werk dit nie? As betaal van ander nasies om ons pêlle te wees…
En ons vind uit hulle draai teen ons, net sodra hulle kan. En jy
kan nie vriendskap met geld koop nie. Vriendskap is ’n gawe van
God. As die groot kerke en groot leermeesters die weg daartoe
is, waarom het ons dan nie meer God in ons gemeenskappe
nie? Waarom is dit dat ons voortdurend agteruitgaan? As die
opvoedkundige program, en die goed-opgeleide kansel, en die
goed-opgeleide koor, en voortdurend raak ons verder weg van
God, die hele tyd, dan sal dit nie werk nie.
41 Wat het wetenskap gedoen? Wetenskap, julle sê: “Die tyd sal
kom wanneer wetenskap dit kan doen en dat kan doen.” Wat
het hulle gedoen? Hulle het ons by ’n punt gebring totdat hulle
die hele wêreld vernietig. Wat doen hulle? Hulle laat die wêreld
verongeluk in plaas van dit beter te maak.
42 Nie lank gelede nie, toe Kaptein Al Farrar van die FBI, oor
die jeugdele van die Verenigde State, my in sy kantoor gehad het;
nadat ek hom na Christus toe gelei het, onder in die skietgallery.
Het gesê: “Broer Branham, ek’s ’n Baptis. Ek hoor jy was ’n
Baptis.”

Ek het gesê: “Ja, meneer.”
43 Hy het gesê: “Maar ek het nie daardie Heilige Gees waarvan
jy praat nie.” Hy het gesê: “Dink jyDit sou virmywees?”

Ek het gesê: “Ja, meneer.”
44 Hy het gesê: “Wel, ek sal ’n goeie suite êrens in ’n goeie
hotelkamer bestel. En laat ek en jy soontoe gaan, en miskien sal
Hy na die hotelkamer toe kom enmymet SyGees vervul.”

Ek het gesê: “Jy hoef nie ’n ho-…hoef nie ’n hotelsuite te
hê nie.”

Het gesê: “Wel, waarin sal Hymy ontmoet?”
Ek het gesê: “Net hier.”

45 Hy het gesê: “Hy sal nie in hierdie gallery inkom nie, sal Hy,
’n skietgallery hier?”
46 Ek het gesê: “Hy het in die buik van ’n walvis ingegaan
vir een; in ’n vuuroond vir ’n ander. Hy sal jou ontmoet op
enige gronde waarop jy Hom sal ontmoet.” Sekerlik. God wil jou
ontmoet. Hywil ditmet jou uitpraat. Hy sal komnawaar jy is.
47 Nou, Isébel het die land besmet. En Elía se senuwees was
onder spanning gewees, en hy het groot wonderwerke gedoen en
tekens verrig op die heuwel, om te bewys dat God steeds God
was, en kon antwoord op die manier deur ’n wonderwerk. En

wat het dit tot gevolg gebring? ’n Bedreiging vir sy eie lewe. Wat
het dit gebring in plaas van ’n universele herlewing? Dit het ’n
bedreiging vir sy lewe gebring.
48 Isébel, toe Agab haar hierdie dinge vertel het, het sy gesê:
“Mag die gode my aandoen, en meer, ook, as ek nie sy kop afkap
teen hierdie tyd môre-aand nie.”
49 En Elía wat probeer het, met ’n hart, van God, in hom, die
mense probeer toon het dat God steeds God was. En dit het
teruggeskop op hom. En hy het in die wildernis ingehardloop toe
hy dit gehoor het. En daar het hy gelê onder die besembos, het
vertroosting probeer vind. Hy het—het sy dienskneg weggestuur
gehad, en het hom verlaat.
50 Nou, ons verhaal verloop in drie verskillende plekke. Een,
BergKarmel; die volgende, onder die besembos; en die derde plek
waar God hom ontmoet, is hy in ’n grot.
51 En dis baie eienaardig. Pastoor hier weet, en ander predikers.
Hou dop, na jou BergKarmel, gaan jy ’n besembos hê.Wanneer ’n
man ook al ’n seëning kry, en die Krag van God neerstort en iets
vir jou doen, hou dop, Satan is op die spoor. Onthou maar net,
die volgende dag, daardie Maandag na ’n goeie dag op Sondag,
gaan dit ’n moeilike ding wees, want hy gaan alles doen wat hy
kan, om daardie selfvertroue uit jou uit te slaan, wat die Heilige
Gees in jou bewerkstelling het die dag vantevore.

So, Elía het ’n groot dag gehad. En hy’s in elk geval
senuweeagtig.
52 Alle profete is…was kranksinnig verklaar. Jesus Christus
is kranksinnig verklaar. Elkeen van die apostels is kranksinnig
verklaar, deur die publiek, omdat hulle bediening so bonatuurlik
was dat die mense gedink het hulle is van hulle koppe af. Almal
wat godvresend wil lewe in Christus Jesus, sal vervolg word. Jy
word ’n ander persoon.
53 Soos Broer Beeler gesê het oor sy teken aan die rug, jy word
wedergebore. Jy word ’n nuwe skepsel in Christus. Ou dinge het
verbygegaan. Die vleeslike dinge van die wêreld het nie meer
houvas op jou nie, en jy het nie meer houvas aan hulle nie,
wanneer jy oorgegaan het van die dood tot die Lewe.
54 Wanneer God ’n houvas kry op ’n mens, die eerste ding wat
Hy in ’n kerk doen, is dit bring van wêreldsheid tot heiligheid,
en Hy bring dit van die dood tot die Lewe. Dis wedergebore. Dis
nuut. Sy idees is nuut. Wat ons nodig het, is so ’n herlewing,
vandag. Is regtig waar. O, ons het ’n dompeling van die Gees
gehad. Ons het geestelike seëninge en geestelike oplewings
gehad, maar ons het dit nie meer nodig nie. Ons het ’n herlewing
nodig van die Gees van die lewende God, in die mense se
harte. Ons het nie soveel van die dompelinge van die Gees, of
geestelike ontwakings, nodig nie. Ons het ’n herlewing nodig,
dis, laat dit wat ons het, herlewe. Nie ’n geestelike ontwaking nie;

somtyds veroorsaak dit gemengdemenigtes. Maar ons benodig ’n
herlewingwat sal uitsif, uitskud, en al die dinge sal uitsny.
55 Soos, het by die seekus gestaan. Ek het gepraat met ’n paar
broers daar in Puerto Rico ’n paar weke gelede. Dat, toe ek die
groot see gesien het, en die groot storm, die golwe was hoër as
hierdie tabernakel. En ek het gesê: “Weet julle wat? Dit het nie
een druppel water meer daarin as wanneer dit volkome kalm
is nie. Maar, wat doen daardie beroering en gespring, en wat
beteken dit? Dit gooi al die vullis daaruit, op die wal.
56 Dis wat die Kerk benodig, is ’n herlewing, om al die
wêreldsheid en die dinge van die wêreld Daaruit te skud, en
reinheid en heiligheid van God terug te bring, in die harte van
Sy gelowiges, nederigheid.
57 Wel, mense, om hom te pas, kry hulle nie af en toe ’n
herlewing, in hulle gees nie, word hulle so vleeslik en so
onverskillig, dat hulle bekom hulle eie styl, styf, selfregueidig.
Hulle lees en studeer, en dis goed, maar dis nie die ding waaroor
ons praat nie. Jy weet meer van die Woord. Dis goed om die
Woord te ken, maar dis beter om die Outeur van die Woord te
ken. Sien? Daardie Ietsie wat jy uitlaat, daardie Iets in die hart
wat jou maak wat jy is, dis die ding.
58 Ek sê julle, Elisa, en sy senuwees was alreeds op die rant.
Ek het altyd vir hom jammer gevoel. Sy senuwees was alreeds by
breekpunt, en daardie groot hou van Isébel het die slag voltooi.
Toe hardloop hy, en het die wildernis ingegaan en onder die
besembos gaan lê.
59 O, daardie ondervinding van die besembos! Daar’s baie van
ons wat onsself onder die besembos bevind. Ek kry myself
daaronder, baiekeer, op ’n plek dat jy nie weet wat om te doen
nie. Jy’s vertwyfeld. Om die waarheid te sê, ek is nou daaronder,
enwonder: “OGod, wat souUwou hêmoet ek doen?”
60 Weet julle, mense onder die besembos is soos Elía, hulle
slaap graag. Ek—ek preek vir meer vermoeide mense as
enigiemand ter wêreld. Mense is so moeg. Hulle—hulle—hulle—
hulle is so verstandelik gespanne, dat hulle die inrigtings vir
kranksinniges en die hospitale volmaak, oral. Hulle het in so ’n
senuweetoestand ingegaan, dat hulle nie weet wat hulle wel glo,
en wat hulle wil hê nie. Hulle lê net daar. Hulle weet nie wat om
te doen nie. O, dis so ’n jammerlike gesig.
61 Luister hier, my broer. Jy kan dit nie wegdrink nie. Jy kan dit
nie wegskree nie. Ook kan jy nie kaartspeel totdat dit verdof nie.
En jy sou ’n duisend siestas kon neem en dit probeer wegslaap,
en jy kan dit nie doen nie. Al ons geneesmiddeltjies, al ding
wat dit doen, is help vir die simptome. Ons moet ’n genesing
vir die siekte kry. Ons moet hê ’n…Al die psigiaters ter wêreld
kan dit nie genees nie. [Broer Branham klop drie keer op die
preekstoel—Red.] Dit help slegs vir die simptome. Die genesing

is in die Bloed van Jesus Christus. Nie rus by die strand nie. Nie
’n lofsang gaan kry, ’n koor om lofsange te sing nie. Dis wat ons
vandag probeer doen, dit wegsing.
62 “O, ons sal onsself soos die Jones’maak.” En ons—ons probeer
iets anders doen, probeer dit weg-opvoed. Daar’s slegs een
manier om dit te doen, dis, kyk die feite in die oë. Dis reg.
[Broer Branham klop twee keer op die preekstoel—Red.] O, as
jy ontsteld en verward is, moenie by ’n kerk aansluit nie. Kom na
Christus toe. Dis die enigste geneesmiddel. Moenie aansoek doen
en ’n nuwe blaadjie omslaan nie. Kry net ’n nuwe Lewe. Christus
is die antwoord.
63 Daar het hy gelê, onder die besembos. Hy het nie geweet wat
om te doen nie. Sy senuwees het ingegee. Hy het gebewe. Hy het
gehuil, ongetwyfeld. En hywas in ’n vreeslike toestand.
64 Baie van ons beland in daardie plekke, veral na ’n Berg
Karmel-ondervinding. Ek is, nou die dag, gevra daaroor, deur
iemand. En hoedat…Wat sou ons…Wat kan, ons, gedoen
word? Wat kan vir ons gedoen word op daardie tydstip? Daar’s
net een ding om te doen: vertrou jouself net toe aan God. Nou,
ek weet dat ’n mens hom kan oorwerk, en ’n mens kan hom
onderwerk, ’n mens.
65 God het geweet hierdie man kort voeding. Hy het iets nodig
gehad om te eet. En onder hierdie plek hier, waar hy gelê het,
moes God vir hom iets doen.
66 God moet iets doen vir elke mens wat onder die besembos
kom, of hy sal verbrokkel. Hy moet dit doen, as Sy dienskneg
onder die boom lê, oorkant, nie weet wat om te doen nie. Hy het
sy opdrag uitgevoer.

Elía het gesê: “O Here, laat my sterf.”
67 Ek het daardie gevoelens gehad nadat ek uit ’n diens gekom
het, en het gelyk asof ek probeer het, en gepreek het, en gesoebat,
en oortuig het, en gesien het die Engel van God swiep deur
’n diens en doen tekens en wonders. En sit in ’n kar aan
die buitekant, en hoor hulle roep, sê: “Dit was niks behalwe
sielkunde nie. Daar is niks Daarin nie. Niks Daaraan nie. Dis
alles onsin.”
68 O, dan kruip ek onder die besembos in. Ek dink: “Here,
waarom het U—waarvoor het U my dit laat doen? Wat kan
gedoen word?” Maar ons beleef almal daardie ervarings. Maar,
die genade van Jehova, teenoor Sy dienskneg! God ken jou
beproewinge. Weet dit net, Hy weet alles daarvan af, so Hy
daal neer.
69 En Hy weet Sy dienskneg het bietjie rus nodig, so Hy laat
Hom net slaap vir ’n rukkie; terwyl hy daar lê, wag op herstel,
of bid om dood te gaan. “Here, my vadere het gesterf, voor my,
en neem nou my lewe. Ek het al klaar genoeg gedoen. Ek het ’n

goeie stryd gestry, ek het die wedloop voleindig.” Maar daar was
nog werk om te doen. God was nie klaar met Sy profeet nie. Hy
het nogsteeds werk gehad.
70 Maak nie saak hoeveel ons uitroep, en dit, dat, of die ander
dink nie, niks kan ons vat voordat God met ons klaar is nie. Ek’s
so bly om dit te weet.
71 Somtyds voel jy om, soos ek eenkeer gemaak het, sit ’n
pistool teen my kop, om selfmoord te pleeg, maar ek kon dit
nie doen nie. Ek het my handskoen uitgetrek, om dit te plaas
op ’n hoogspanningsdraad waar ek gewerk het, maar ek kon dit
nie doen nie. Iets het steeds gehou. Dieselfde God wat by Elía
was, daardie selfde God, vandag! Hy het my onder die besembos
gesien. My vrou en baba lê oorkant in die graf; en my pa, my
broer, en almal. Ekwas self bynaweg. Ek het onder die besembos
gelê. Dis moeilik. En ek het by ’n punt gekom, ek was so buite
myself, ek het probeer om ’n geweer my brein te laat uitskiet;
dit wou dit nie doen nie. Sien? Daar’s steeds werk om gedoen te
word. Iets moet gedoen word. God was nie klaar nie. Hy sal altyd
vir jou sorg.
72 Arme, vermoeide, afgematte dienskneg! Hy het hom gesien.
Hy het geweet waar hy was.
73 Hy weet waarby jy vanaand is. Jy mag onder ’n besembos
wees, alles weg, maar, onthou, Hy weet waarby jy is. Ons het nie
’n hele klomp herstelwerk nodig nie.
74 Soos die ou gekleurde vrou gesê het, daaronder in die Suide.
Sy het ’n ongeluk gehad; ’n kar het haar getref. En dit was…Dit
het haar heel erg seergemaak, en die—en die prokureur het gesê:
“Wil jy eis vir skade?”
75 Sy het gesê: “Regsman, genade! Nee, skat.” Het gesê: “Ek het
genoeg skade. Ek wil bietjie herstel hê.”
76 En ek dink sy het goed gepraat vir hierdie gemeenskap, en
hierdie kerk, vanaand, en hierdie op-pad-hel-toe Amerika. Dit
het nie afvallig geraak nie; dis alreedsweg.Dit is nie—dit is nie op
pad hel toe nie; dit het die hel alreeds ontmoet. Dit is nie verlore,
gaan nie verlore raak nie; dis alreeds verlore. Dit het nie nodig
om vir skade te eis nie; dit het ’n herstel nodig. Dis die waarheid.
Hy weet waar jy is. Hy weet waar jy lê.
77 EnHy het ’n Engel gestuur. En die Engel het hom aangeraak,
en hy het aan die slaap geraak. En toe hy wakker geword het,
was daar ’n paar mieliebroodjies of een of ander soort koekies,
gebak, het langs hom gelê. EnHy het gesê: “Elía, staan op en eet.”
Daar is die genade van God, teenoor Sy dienskneg. Sien, Hy laat
hom rus.
78 Weet julle, Jesus het gesê: “Kom eenkant, in die wildernis in,
en laat ons ’n rukkie rus.” Party van hierdie ouens wat dink jy
hoef nie te rus nie, ons vind uit hulle brand ook heel gou uit. As

hulle nie ruskans vat nie, vind hulle hulleself iewers verongeluk.
Ek dink dis waar ons Broer Billy Graham vanaand is, probeer
die perk oorskrei. Hierdie menslike liggame is sterk, maar hulle
het rus nodig.
79 Dan kan jy ’n ruskansie vat, en êrens heengaan, en hulle sal
jou kritiseer, sê: “Ek het gedink hy is ’n prediker. Kyk na hom,
oorkant op die wal, aan die visvang,” of so-iets. Maar dit maak
nie saak nie. Jehova sal sorg vir Sy Eie.
80 En terwyl hy daar gelê het, onder die boom, vermoeid en
ontsteld, het God Sy senuwees laat bedaar. Hy het hom gevoed.
Hy het hom weer wakker gemaak, en het hom weer gevoed, en
hom weer laat slaap.
81 Julle weet, ek het dikwels gewonder wat in daardie koekies
was. Watter soort vitamien het hy in daardie koekies gekry?
Alhoewel, wat ook al daarin was, dit het hom veertig dae en
veertig nagte gehou. Hy het gegaan in die krag van daardie
koekies.
82 Godweet, vanaand, het ek behoefte aan paar van hulle. En ek
is seker dat hierdie kerk bietjie van hulle nodig het. Kom eenkant
toe, weg van die wêreld af, en laat ons ’n rukkie rus. Laat ons ’n
rukkie praat.
83 Julle het nie tyd om te rus nie, sê julle. John Wesley het dit
gesê, eenkeer. Hy het gesê: “Ek’s bang om te rus. Ek het nie tyd
om te rus nie.” En jy bevind jouself gebroke, as jy nie hierdie
ruskanse vat nie.
84 En ons vind, dat hy toe veertig dae en veertig nagte gegaan
het, en God het hom opgespoor, gestaan, of teruggetrek agter in
’n grot in. En God wou sy aandag trek. Toe gaan daar ’n groot
storm verby, en dit het die berg laat weergalm. Dit was so sterk,
dat dit die rotse geskud het, maar God was nie in die storm nie.
Dit het gegaan voor God het. En toe kom daar, weer, ’n groot
aardbewing wat die aarde geskud het, maar, steeds was God nie
in die aardbewing nie. En daar kom ’n vuur, maar God was nie
in die vuur nie. En toe kom daar ’n stil, sagte Stem, en God was
in die Stem.
85 En, broer, suster, ek was lank genoeg agter in ’n grot, en julle
was, ook, om te weet dat daar ’n klomp aardbewings rondgeskud
het, ’n klomp geraas en rumoere, en twiste, en sulke dinge, en
groot byeenkomste. Maar waar was God gewees, daaruit? Dis
waarom ek gesê het wat ek vanmôre gesê het. Daar moet iets
dieper as ’n genesingsdiens kom. Daar moet iets dieper as ’n
gawe van in tale praat, kom. Daar moet iets dieper wees as ’n
magtige stormwind. Die wind het uitgegaan, maar God was nie
daarin nie. Ons het magtige stormwinde gehad, oraloor die land,
en sensasies, en bloed aan die gesig, en aan die hande, allerhande
soorte tekens. Maar waarby is God?

86 Elisa het gewag. Tog, hy was ’n profeet, maar hy het Daarna
geluister. Hy het nooit heengegaan om herlewings met hulle te
vergelyk nie. Hy het nooit heengegaan om die grootste tent in
die land te kry nie. Hy het nooit heengegaan om op televisie te
gaan, of sovoorts, soos ons dit sou noem nie.
87 Al die groot rumoer, en Amerika is skuldig daaraan om te
luister na daardie gerase. O, ons hou van geraas, maar God is nie
in die geraas nie. Alhoewel, so eerbaar en dinge as wat hulle is,
tog is God nie in geraas nie. As dit so sou gewees het, wanneer
die Afrikane die tom-toms slaan, jy het nog nooit so ’n geraas en
ritme gehoor nie. God was nie daarin nie. En ons het magtige
stormwinde gehad. Ons het allerhande soorte vure gehad, en
aardbewings, en skuddings, en groot herlewings, en sulke dinge.
God was nie daarin nie. As dit sou gewees het, sou dit ditself
vertoon het.
88 Maar, daarna, kom ’n stil, sagte Stem, toe was God in
die Stem.
89 Dis wat ek vandag dink, vriende. Ons mense word so—word
so weggevoer deur al die lawaai. So, Amerika, hou van geraas.
Kyk net wat hulle doen. Hulle skakel hierdie ou radio’s aan,
net so hard as wat hulle kan, met ruk-en-rol, en boogie-woogie,
al daardie soort goed. Hulle moet dit so hard hê, dit sal jou
oordromme laat bars, byna, al die geraas, die heeldag lank.
90 En in die kerk, slaan ons die tamboeryne, het ons op-en-af
gehardloop, en geskree en geroep, en gehoe, en het so ’n groot tyd
beleef. Niks daarteen nie, maar waar was God daarin? Wat het
dit gedoen? Het ons verbrokkel in klein stukkies, genaamd die
Gemeentes van God, die kerk van God, die Pinkster Verenigde
Eenheid, al hierdie ander verskillende denominasietjies. God
was nie daarin nie. Dis ’n voorloper vanGod.Dis ’n raamwerk.
91 Wanneer jy sogenaamde Christendom vandag sien, mense
wat na kerke toe gaan en—en hierdie waardige lewens lei, en
uitgaan en genesing ontken, en die Krag van God ontken, en
’n toegewyde lewe ontken, julle “fanatici” noem, onthou, dis ’n
raamwerk. Dis…Broer Wood, ek reken jy noem dit steierwerk.
Dis ’n onegte. Dis ’n raamwerk wat aan die buitekant kom. God
staan slegs daarop, om die gebou te bou. Glorie aan God! Dis
slegs ’n onegte raamwerkwat afgebreek sal word.
92 Ons het hande geklap, en gesê: “Glorie aan God! Wanneer jy
uitroep, het jy Dit.” Die Metodiste het dit gesê, die Nasaréners.
Hulle het uitgevind hulle het Dit nie gehad nie.
93 Die Pinksters het gesê: “Klap jou hande en roep uit, totdat
jy in tale praat. Jy het Dit.” Maar ons het uitgevind ons het Dit
nie gehad nie.
94 Daar’s nog een ding oor. “En, God, neem my in ’n grot in
waar ek Dit kan vind.” Laat ons daardie stil, sagte Stem kry,
daardie Iets wat die room in die lewe plaas. Daardie Iets wat:

“Al sou julle met die tale van mense en Engele spreek, en Dit
nie hê nie, is julle niks nie. Al sou julle kon profeteer en in tale
praat, en tekens en wonders vertoon, en wonderwerke verrig en
groot tekens vertoon, maar, as daardie stil, sagte Stemmetjie nie
daarin is nie, is julle niks nie,” sê die Skrif. Dis waarvoor ons
nou luister.
95 Ons het die donderslae gehad. Ons het die vuur gehad. Ons
het die stormwinde en die aardbewings gehad.Maar: “God, stuur
vir ons die stil, sagte Stem.” Dis wat ons nodig het. Luister,
broer. Ons benodig daardie stil, sagte Stem, ’n stil, sagte Stem
wat gespreek het.
96 Jesus. Gesê: “Jy kon Sy Stem nie in die straat hoor nie. Jy het
Hom nie hoor uitroep nie.” Hy was ons voorbeeld. Kyk na Hom.
Hy is vergelyk, Sy Gees, soos ’n duif, sagmoedig.
97 Dis groot dinge wat stil dinge is. Het julle dit geweet,
vriende? Luister. Die son, wat lewe gee op die aarde, aan elke
lewende ding, in plantkundige lewe, plantlewe, boomlewe, wat
ook al nog, dit bring lewe voort, die son doen dit. En dit kan
’n miljoen gelling water van die aarde onttrek en maak minder
geraas as wat ons ’n emmervol uit ’n pomp kry. Sien? Dis groot
dinge. Stil dinge is groot dinge. Het julle ooit die wêreld hoor
draai? Het julle ooit die planete gehoor soos hulle deur die
wentelbane gaan? Het julle ooit een gehoor? Dis die groot dinge.
Het julle ooit die son hoor opkom?
98 O, ons dink ons moet ’n klomp geraas hê, moet ’n
koperblaasorkes hê, om te slaan, ’n klomp op-en-af springery,
of ons het nie ’n goeie diens nie. Ons dink almal moet bo-op
wees, hulle klap hulle hande en dinge. Ons dink die musiek
moet volgens ’n ritme gaan, en almal hardloop op-en-af in
die paadjie. Ons het dit gehad. Watter goed het dit gedoen?
Waarby is dit? Waar het dit ons vandag laat beland? In ’n klomp
verwarring, ’n klomp denominasies; verbrokkel, broederskap
geruïneer. Sekerlik, dit het. Dit was die voetganger gewees, die
afknyper, en—en allerhande soorte goggas daar van die begin af.
En Job het gesien, of…Joël het hulle gesien. “Wat die afknyper
laat oorbly het, het die voetganger geëet; en wat die voetganger
eet, het die sprinkaan geëet,” ensovoorts, totdat ons dit afgevreet
het tot ’n stomp.
99 Maar die Skrif sê: “Ek sal herstel, spreek die Here.” Ons
wag op iets.
100 Van al die uitroepery het ons genoeg lawaai en geraas gehad
om—om die hele wêreld te bekeer. Ons het genoeg hoera’s en
geskree en tekere ganery gehad. Totdat, wat het dit gedoen?
Dit het nie die Kerk opgebou nie. Dit het denominasies gebou.
Dit het mense laat uitgaan met opgeblase idees en gestyfde
hemde. Ek hou nie van daardie goed nie. Loop op die platvorm
uit, sê: “O, kyk na hom. Hy’s ’n prins. Kyk hoe is hy geklee,

sommer gepoleerd en alles. Hy weet hoe om sy klinkers te vorm,
ensovoorts.” Dit is nie wat God kies nie.
101 ’n Profeet het so gedink, op ’n dag. Hy sou ’n dienskneg gaan
salf. Hy het gesê: “Hy’s die grootste in die familie. Hy sal reg lyk.”
Maar God het hom weggewys.
102 Jy hoef nie prinse te hê, en—ensovoorts, om daar te staan
soos ek-weet-nie-wat nie. Dit is nie die klere wat jy dra, of die
welsprekendheid waarmee jy praat nie. Dis die Iets wat binne-in
jou is, daardie Stem van God. Dis wat dit is.
103 Die profeet het by ’n ander een verbygegaan, het gesê: “Dis
nie hy nie. God het homweggewys.” Het by nog een verbygegaan.
Het gesê: “Het jy nie nog een nie?”
104 Het gesê: “Ons het ’n ou klein rooietjie, hieragter op die
heuwelhang, wat die skape oppas.” Dit was Dawid.
105 Toe hulle hierdie klein, rooikop, sproetgesig kêreltjie
daarheen gebring het, en sy klein hangskouertjies, en ’n skaapvel
om hom gedraai, het God gesê: “Dis hy.”
106 Al julle groot standbeelde en gestyfde hemde, het nie by God
getel nie. Julle mag dalk D.D.D., Ph.D., of dubbel L.D., wees. Jy
mag dalk biskop, pous, of wat ook al, wees. Maar dit vereis God
om iets uit niks te maak. Solank jy die niks kan wees, is God die
Iets. Solank jy jouself uit die pad uit kan kry, dan kanGod inkom.
Maar wanneer jy so opgeblase en gestyf is, totdat jy die grootste
en die beste het, het jy niks wat jy behoort te hê nie; dit is, ’n
nederige hart voorGod. En onsweet dit, broers. Sekerlik. Beslis.
107 Julle het nooit gesien, of…gehoor die son kom op nie. Julle
het dit nooit gehoor nie. Het julle al ooit in die nag uitgegaan, om
die dou te hoor val? Wat sou ons daarsonder gedoen het? Sien, dit
verg nie dit nie.
108 Ek sal julle nou een ding vertel. Dis die stil…Dit is nie
die rippelende waters wat so ’n groot geraas maak, en op-en-
af spring, wat die prag van die sterre daarin reflekteer nie. Dis
die klein poeletjie wat diep en stil is, wat die prag van die sterre
reflekteer.
109 Wat ons nodig het, vanaand, is daardie diep, ryk ervaring,
daardie Iets diep binne-in ons. Dit—dit hoef nie uit te roep nie,
tog kan dit. Maar ons plaas alle klem op ons uitroepery. Dit kan
dalk nooit in tale praat nie, tog kan dit. Maar ons plaas al die
klem daarop. [Leë kol op band—Red.]
110 Dit het dalk nie Billy Graham se byeenkoms bygewoon, Oral
Roberts se byeenkoms, of my byeenkoms nie. Jy hoef nie. Wat
dit moet hê, is daardie dieptes van God se Ewige Liefde. Daardie
Gees aan die binnekant van hom,wat joumaakwat jy is.
111 Dis waaroor ek gepraat het, vanoggend. Dis wat ek getrek
het, die Kerk regoor Gólgota, heen-en-weer. Jy moenie dink
omdat jy in tale gepraat het, of omdat jy soveel weet oor die

Skrifte, of jy iemand se boeke gelees het, en jy weet meer as die
ander kêrel nie. Hy het gesê: “Plaas ’n merk op hulle wat sug en
uitroep oor die gruweldade wat in die stad gedoen word.” Wie
sou Hy in ons stede merk, vanaand? Sien, dis die dieptes van
die Gees, nie die vlakheid nie. Dis nie die dop aan die—aan die
okkerneut wat goed is nie. Dis die okkerneut onderkant die dop.
Jy het ’n groot leë dop. Jy het niks daaronder nie. Wat ons nodig
het, vanaand, is die dieptes van God se liefde.
112 En toe Elía daardie stil, sagte Stem gehoor het, het niks hom
gepla nie.
113 Wat het julle in dit alles gehoor? Julle sal gaan, oor ’n paar
dae. Julle sal Billy Graham hoor. Julle sal Oral Roberts hoor.
Julle sal ander hoor, groot manne. Niks teen daardie manne nie;
hulle is God se diensknegte. Maar moenie na die geraas luister
nie. Hoor daardie stil, sagte Stem, daardie dieptes van Iets wat in
diemenslike hart inkom,wat alle dwaasheidwegneem van jou af.
Dit neem al die wêreld weg van jou af. Dit laat jou die dinge van
die wêreld haat en die dinge van God liefhê. Dis die dieptes, dis
die poel wat die sterre van God se Ewige heerlikheid reflekteer.
Dis die ding wat trane in die oë voortbring, onuitspreeklike
vreugde, en vol heerlikheid, bring. Dit laat jou staan wanneer
alle ander dinge jou sal faal. Dit maak…Wanneer siekte kom,
of selfs die dood self, het dit steeds die refleksie van God se
seëninge daarin; daardie klein poeletjiewat diep is, en die hemele
reflekteer, nie die rippels en geraas van die water nie. Rippelende
waters is nie baie diep nie. Dis stil waters wat diep loop.
114 Mag God ons help, vanaand, vriende, waar ons na die
nagmaaltafel kom, om dit te onthou; maak nie saak wat ons na
buite doen, hoeveel goeie dinge ons doen nie.
115 Julle sê: “Wel, Broer Branham, ek gaan kerk toe. Ek probeer
die beste lewewat ek kan.” Goed. Daar’s niks daarteen nie, broer.
“Ek het in tale gepraat, Broer Branham. Ek het uitgeroep in die
Gees.” Dis goed. Maar dis nie waarvan ek praat nie, broer. Dit is
steeds nie dit nie. Dit is nie waarvan ek praat nie.
116 Ek praat van daardie stil, sagte Stem, daardie Iets ryk en
koninklik. Wat, ek altyd die ou mammas gesien het, jare gelede,
wanneer hulle met hierdie paadjie hier afkom, die trane wat van
hulle wange afstroom,wanneer een sondaarseun sou opstaan, om
na die altaar te kom.
117 Vandag, maak ek ’n oproep, en sien ’n seun kom, sit hulle
en blaas hulle kougom. Wat is die probleem? Het julle die hoor
daarvan verloor?
118 Wat het julle gehoor?Wat hoor julle? Ons is by die endtyd.
119 Julle hoor op die televisie, en op die radio, in julle tydskrifte,
in julle koerante, dat daar ’n gewarrel gaan wees regoor hierdie
land eendag. Waarvoor luister julle, om daardie aller-alarm te
hoor, julle draadloos aan, heeldag lank, met al daardie onsin aan

die gang, om te hoor wanneer die koeëls gaan val, of die bomme?
Ek luister nie na daardie goed nie. [Broer Branhamklap sy hande
een keer—Red.]
120 Ek luister om ’n Stem te hoor sê: “Kom hoër op. Dit was wel
gedaan, My goeie en getroue dienskneg.”
121 Wat hoor jy?Weet julle, ek dink dat ons so geïnteresseerd is in
so goed te luister na al die dinge van die wêreld, en sulke dinge,
ons kan nie daardie stil, sagte Stemmetjie hoor nie.
122 Ons hoor ons pastore sê: “Sluit net by die kerk aan, dit sal
in orde wees.” Ons hoor sommige van hulle sê: “Praat net in
tale, dis alles verby.” Sommige van hulle sê: “Roep net uit, dis
alles verby.”
123 Jy kan nie daardie stil, sagte Stemmetjie hoor, wat Iets ryk
en diep in die lewe plaas, joumaakwat jy behoort tewees nie.
124 ’n Koringaar dra nie koring omdat dit aan ’n aar of aan ’n
halm is nie. ’n Onkruid is ook aan ’n halm. Maar dit verg die lewe
in daardie aar om koring voort te bring. Die waters wat daarop
val, sal hulle altwee benat. Hulle sal hulle albei daarin verheug.
Hulle sal albei daarin groei.
125 Manne en vroue kan grootword, uitroep en God prys, in tale
praat en aan die kerk behoort, dans in die Gees en tiendes betaal,
en steeds nie wees, in hulle hart, daardie stil, sagte Stem vanGod
se ryke, diep liefde nie.
126 “Al sou ekmy liggaamoorgee om as ’n offer verbrand teword,
en nie liefde hê nie, is ek niks nie. Al sou ek al my goed gee om
die armes te voed, is ek steeds niks. Ek geloof sou hê om berg te
versit, is ek steeds niks. Ek—ek—ek wel in tale praat, soos mense
en Engele, is ek steeds niks nie.” Sien? Dis daardie stil, sagte
Stem, wat diep in jou hart spreek, wat elke gesindheid verander,
die natuur andersmaak, en jyword ’n nuwe skepsel in Christus.
127 Wat hoor julle? Hang af waarvoor jy luister, vriend. As jy
hier luister…Nie enige opmerkings; geen refleksie nie. Maar as
jy luister, hoor van ’n groot herlewing êrens, waar tienduisende
mense bymekaar is, gaan voort; jy luister na die verkeerde ding.
“Ek sal soontoe gaan en kyk. Hulle sê hulle het groot skares.” Dit
maak nie die minste verskil nie. Die wedrenbane het dit. Alles
anders het dit. Die ruk-en-rollers het dit.

“Ek gaan soontoe en om…Ekgaan soontoe vir iets anders.”
128 As jy gaan vir enigiets anders as…As jy luister vir enigiets
anders behalwe daardie stil, sagte Stem, gaan terug in die grot
in. Gaan terug onder die besembos, totdat ons kan voorberei.
Hou jouself stil, en wag. Laat die donderslae verbygaan. Laat
die aardbewing skud. Laat die rukwinde gaan, en die vuur swiep,
wat dit ook al wil. Ek dink aan daardie lied:

Leer my, Heer, om te wag terwyl harte brand,
My trots te versaak, U Naam aan te roep;
Hernu my geloof, my oë op U gerig,
Laat my op die aarde wees, wat U my wil hê.

Dis wat ek wil doen.
Hulle wat op die Here wag, sal hul krag hernu,
Hulle sal opstyg met vleuels soos ’n arend,

Glo julle dit? [Gemeente sê: “Amen.”—Red.]
Hulle sal hardloop, nie moeg word, wandel nie
mat word nie;

Leer my, Heer, leer my, Heer, om te wag.
129 Laat die donderslae verbygaan. Laat die vuur verbyswiep.
Maar laat my daardie stil, sagte Stem hoor sê: “Kom na My toe,
almal wat vermoeid en belas is. Kom onder die besembos uit.
Kom uit julle grotte uit.”
130 Ek wil my geloof versluier, Sy Bloed aanskou, na vore stap
en sê: “Ja, Here. Ek glo nou.”

Laat ons bid.
131 O Here, Skepper van hemele en aarde, Outeur van
ewigdurende Lewe, en gewer van alle goeie gawes, wees ons
genadig, Here. Ons het nou behoefte daaraan om te hoor. Ons
stemme, Here, het opgekom.
132 En nou het ons soveel stemme gehoor. Daar is soveel wat
sê: “Kom hier na hierdie kerk toe. As jy by ons kerk aansluit!
Ons het die beste groep in die stad, die bes-geklede mense. Die
burgemeester van die stad gaan na ons plek toe.”
133 En baie mense het, in hulle byeenkomste, Here, goewernaur,
ensovoorts, om uit te kom en toesprake te hou. O God, weerhou
dit van my, Here. Verberg my in ’n grot en laat my wag, Here. Wat
gee ek om oor wat die goewernaur sê? Ek wil daardie stil, sagte
Stem van my Verlosser hoor. O, help my om te wag, Here, en om
my krag te hernu soos ek op U wag.
134 En help hierdie kerk, Here, dat hulle op U sal wag, en hernu
hulle geloof, en hernu hulle krag, opstyg soos vlerke van arende.
Mag hulle luister, Here, nie vir die geraas, nie vir die geroep nie,
maar luister vir die stil, sagte Stem.
135 Here, oor ’n paar dae, klim ek in ’n grot oorkant, om te wag. O
God, helpmy, Here. Verblindmy, en verdoofmy ore, van die dinge
van die wêreld, vir gewildheid, of vir roem, of vir enige ydele
ding wat hierdie wêreld sou kon aanbied. Laat my daar bly, Here,
totdat ek daardie stil, sagte Stem hoor. Laat U dienskneg dan
na vore kom, Here, opstyg, op die vleuels van ’n Arend. Skenk
dit, Here.
136 Seën hierdie kerkie. Seën ons Broer Neville. Neem daardie
siekte uit sy maag, Here, en werp dit weg van hom af. Sit hom in

die tuig, Here, en laat hom hernuwe hiernatoe terugkeer. “Hulle
sal hulle krag hernu.” Skenk dit, Here.
137 Vergewe ons ons sondes. Ons kom nou na die nagmaaltafel
toe, Here. U het gesê: “Hy wat dit eet en drink op onwaardige
wyse, eet en drink oordeel oor homself, terwyl hy nie die liggaam
van die Here onderskei nie.” Help ons, Here, om ons siele, en
harte te ondersoek. En beproef ons en kyk of daar enige onrein
ding aangaande ons is. As daar is, vergewe ons, O God, waar ons
nederig opUwag. Ons vra dit in Jesus seNaam,USeun. Amen.

Leer my, Heer, om te wag, daar op my knieë,
En op U Eie goeie tyd sal U antwoord op my
bede. (Dis reg.)

Leer my om my nie te verlaat op wat andere
doen nie,

Maar om te wag, in gebed, op ’n antwoord van
U.

138 Dis wat ek wil hê, ’n antwoord uit die Hemel. Ek wil Sy Stem
hoor; nie die bestuurder se stem nie, nie die burgemeester se stem
nie, nie die goewernaur se stem nie, nie die biskop se stem nie. Ek
wil U Stem hoor, Here. Daardie sagmoedigheid en sagtheid van
die Heilige Gees wat in my hart spreek: “Kom na My toe, julle
almal wat vermoeid en belas is.” Ja, Here, om te lê nou onder ’n
besembos. Ons wag, kyk wat Hy sal sê.
139 Die Here het julle geseën, elkeen, nou. Hoeveel wil in gebed
aan gedink word? Laat ons jou jou hand sien opsteek. Sê: “Here,
leer my om te wag. Leer my. Laat—laat—laat ek al my trots
vergeet. Wanneer ander verbygaan, groot dinge soos hierdie
doen, laat mymy trots sluk, net UNaam aanroep. Leer my ommy
nie te verlaat op wat ander doen nie, maar net te wag, in gebed,
op ’n antwoord van U.”
140 Soos Elía gemaak het. Hy het daaragter gewag. Hy het
die donderslag gehoor. Hy het die weerlig gehoor. Hy het die
verbrokkeling van die rotse gehoor. Hy het die vuur gehoor. Hy
het die wind gehoor. Maar dit was nie waarvoor hy op die uitkyk
was nie. Dit het nie eens die profeet geroer nie. Hy het dit laat
verbygaan. Maar toe daardie stil, sagte Stem, het hy sy mantel
opgetel en dit oor sy aangesig gesit, en na die end van die grot
gegaan. En dieHere het gesê: “Gaan, staan op die rots daar.”

Dis wat ekwil hoor: “Staan op die rots.” Goed.
141 Dis nou tyd vir nagmaal. Die Here seën julle. Ek dink, eers,
voor ons dit doen, wil ons gebed bied vir elkeen hierbinne wat
hulle hande opgesteek het, dat hulle werklik wou hê God moet
met hulle praat. Is daar enige van julle onder ’n besembos,
vanaand? Steek op jou hand. Sekerlik. Sekerlik, ons is. Baie van
julle hier is in die grot, aan die wag.
142 Julle het al hierdie dinge gesien wat verbygegaan het.
Julle het die groot herlewings van Billy Graham gehoor, van

Oral Roberts, my eie, oral anders, Tommy Osborn, Tommy
Hicks, al hierdie wat verbygaan. Maar waarby is Dit? Waar is
daardie Stem?
143 Julle sê: “Ek het uitgeroep saam met die Jessups. Ek’t—
ek’t gedans in die Gees saam met die Musical Harts. Ek het al
hierdie ander dinge gedoen. Ek het dit alles gedoen. Maar waar
is daardie Iets, Broer Branham, wat my terneerdruk en ’n las op
my plaas vir verlore siele, totdat ek net nie kan rus nie, as gevolg
daarvan?”
144 Nou, dis die enigste soort wat ingaan. Dis wat die Bybel
gesê het. “Plaas ’n seël slegs op hulle wat sug en ween oor die
gruweldade wat in die stad gedoen word.” O, dis waar ons dit
nodig het, vriende.

Laat ons weer bid.
145 Here! Asseblief, Here! O, ek sing dalk te veel. Ek preek dalk
te veel. Ek roep dalk te veel uit. Ek huil dalk te veel. Maar ek sal
nooit te veel bid nie. OGod, deursoekmy en beproefmy.
146 Het pas gepraat, ’n ruk gelede, oor die diep poele, hoe hulle
die sterre reflekteer; plaas ’n diepte van UGees in ons, Here, soos
Dawid, die profeet gesê het: “Lei my langs die stil waters,” nie
die rippelende waters nie. Die stil waters, lei my daarheen, Here.
Maakmy stil. Ek’s senuweeagtig, ek’s heel ontsteld.
147 Ek het alles gedoen wat U my gesê het om te doen, sover ek
weet. Ek’t die nasie deurkruis, rondom die wêreld, het gepreek,
en geween, en oortuig. U was getrou om daardie teken van die
Messias uit te gooi, om te wys dat dit U is, Here, wat dit doen,
en nie ’n mens nie. Ek is dankbaar daarvoor. Maar, Here, ek’s
onder die besembos vanaand. Ek wonder: “Waarom bekeer hulle
hulle nie? Waarom kan hierdie Amerika dit nie sien nie, Here?”
Het haar sintuie so verswak? Is die kerk so georganiseerd, so
dig? En hulle wil nie saamwerk nie. Hulle wil niks doen behalwe
kritiseer nie.
148 Maar ek’s net so seker, vanaand, as wat dit vir Elía was, onder
die boom, U het, steeds, seweduisend wat nie hulle knie vir Baäl
gebuig het nie. U het baie heiliges op die aarde vandag, wat wag
op die Koms van die Here.
149 O Here, wees ons genadig. Beproef ons, en plaas ons in U
weegskaal. En as ons sien ons skiet te kort, O Here, reinig ons
dan van ons sondes. En maak ons wat U sou wou hê ons moet
wees. Skenk dit aan elke indiwidu in hierdie kerk. Want ons vra
dit in Jesus se Naam. Amen.
150 Nou gaan dit nagmaaltyd wees. Ons bid dat God julle nou
sal seën. Almal wat moet gaan, en nie nagmaal wil gebruik nie,
ontmoet hierWoensdagaand, sal weer byeenkomswees.
151 Moenie vergeet om vir my te bid nie. Ek gaan dit nou nodig
kry. In die volgende paar dae, gaan ek gebed nodig hê. Moet dit

nou nie net ligtelik opneem nie, maar plaas my op julle hart en
bid vir my. Ek het julle gebede nodig. Ek het besluite om te neem
wat die verskil kan beteken vir miljoene siele. Iets moet gedoen
word. Ek het so ver gegaan as wat ek kan, in my eie krag. Ek—ek
moet ’n visioen van God hê, vir myself. Hy sal my toon vir ander,
maar ek—ek moet iets vir myself hê. Ek het dit nodig. Bid vir my.
Hy sal dit stuur as julle net sal bid.
152 Rondgery, vandag, ek het rondgekyk. Ek was uit na jou huis,
Broer Roy. En ek wou nie inkom nie; daar was ’n kar daarbuite.
Ek skuld jou en Suster Slaughter ’n besoek. Ek en Meda het
rondgery. Ek het gesê: “Wel, ons sal ’n rukkie later terugkom,”
maar ek is opgehou en het nie teruggekom nie. Rondgegaan,
rondgery, op die paaie, gedink: “O God, iets moet gedoen word.
Ek moet U net in die hande kry, êrens.”
153 Die uur is dringend. Die—die donkerte is aan die toesak.
Die endtyd is hier, een minuut voor middernag. Sien die
teenwoordigheid van die vyand, die skudding, die gevoel, die
senuweeagtige toestand, die spanning van die wêreld, en weet
nie dat dit julle verdoemenis is nie. Sien? O, goeiste! Laat ons
opstyg met vleuels soos ’n arend, nou, vlieg in die arms van Hom
wat dieselfde is, gister, vandag, en vir altyd.
154 Nou, almal wat wil bly vir nagmaal, ons sal bly wees om julle
te hê in hierdie tyd van samesyn.
155 Nou, julle het Een Korinthiërs, dink ek, 11de hoofstuk, daar.
Ek sal jou dit dan sommer nou laat lees, Broer Neville, as jy sal.
[Broer Neville lees EenKorinthiërs 11:23-32.—Red.]

Want ek het van die Here ontvang wat ek ook aan julle
oorgelewer het, dat die Here Jesus in die nag waarin Hy
verraai is, brood geneem het;
en nadat Hy gedank het, het Hy dit gebreek en gesê:

Neem, eet; dit is My liggaam wat vir julle gebreek word;
doen dit tot My gedagtenis.
Net so ook die beker na die ete,met diewoorde:Hierdie

beker is die nuwe testament in My bloed; doen dit, so
dikwels as julle daaruit drink, tot My gedagtenis.
Want so dikwels as julle hierdie brood eet en hierdie

beker drink, verkondig julle die dood van die Here
totdat Hy kom.
Wie dan op onwaardige wyse hierdie brood eet of die

beker van die Here drink, sal skuldig wees aan die
liggaam en bloed van die Here.
Maar die mens moet homself beproef en só van die

brood eet en uit die beker drink.
Want wie op onwaardige wyse eet en drink, eet en

drink ’n oordeel oor homself, terwyl hy die liggaam van
die Here nie onderskei nie.

Daarom is daar onder julle baie swakkes en sieklikes,
en ’n aantal het ontslaap.
Want as ons onsself beoordeel het, sou ons nie

geoordeel word nie.
Maar as ons geoordeel word, word ons deur die Here

getugtig, sodat ons nie saam met die wêreld veroordeel
mag word nie.

156 Dit het geen verduideliking nodig nie. Dis net dit: “As ons
eet en drink op onwaardige wyse, eet en drink ons oordeel oor
onsself, terwyl ons dieHere se liggaamnie onderskei nie. Daarom
is daar onder julle baie swakkes en sieklikes, en ’n aantal is
dood,” sien, wanneer ons nagmaal kom gebruik.
157 Elke Christen behoort nagmaal te gebruik. Dis jou plig. Dis
’n oomblik van beslissing. Sien? Jesus het gesê: “As julle dit nie
gebruik nie, het julle geen deel aanMy nie.” Sien?
158 “Maar hy wat eet en drink op onwaardige wyse, eet en drink
’n oordeel oor homself.” Dit is, as jy steeds buite saam met
die wêreld is, en dinge van die wêreld doen, en mense sien jou
nagmaal gebruik, doen jy verkeerd. Jy bring slegs skande oor
jóuself. En dit sal net vir jóu skade doen. Dis nie dat dit God
gaan skade doen nie. Dit sal jóu skade doen. En daarom moet ’n
persoon hulleself ondersoek.
159 En voor ons hierdie gewyde oomblik nader, vra julle God om
my lewe te deursoek. En as ek enigiets gedoen het wat nie reg
is nie, vergewe my daarvoor. Ek—ek bedoel nie om dit te doen
nie. Ek sal dit regmaak as Hy dit aan my sal openbaar. En ek sal
dieselfde ding vir julle vra. Het gesê: “As julle saamkom, wag vir
mekaar.” Dis: “Wag vir mekaar, en bid vir mekaar.”
160 Ons wil hierdie nagmaal gebruik. En as ons dit nie doen nie,
het ons geen deel aan Hom nie. Dis wat Hy gesê het. Eerste…
Of, Johannes, die 6de hoofstuk.
161 Nou, laat ons net bid. Julle bid vir my, in stilte, terwyl ek vir
julle bid.
162 [Broer Branham bid stilweg, soos die gemeente in stilte
bid—Red.] Ek bid dat U ons sal vergewe, deur geloof. Laat U
Gees, O God, kom. Ek bid dat U ons sal vergewe vir al ons
oortredinge teenoor mense. Vergewe.
163 O Here, hoor ons gebed. Dit is ons gebed om vergifnis, Here.
Ons bid vergifnis. Ons bid om genade. Vergewe ons, Here. Soos
dit in U Woord geskrywe is: “Vergewe ons ons skulde, soos ons
ook ons skuldenaars vergewe. En lei ons nie in die versoeking nie,
maar verlos ons van die bose. Want aan U behoort die koninkryk,
en die krag, en die heerlikheid, tot in ewigheid. Amen.”

Ek glo julle het soveel… 

